
 
 

 
 

 

  

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᔩᑦ 

 

ᐱᓇᓱᐊᕐᑕᕕᓂᕐᓂ ᑐᓴᕐᑎᓯᒍᑎ  

ᐊᒥᕃᔭᐅᒥ ᓇᑦᔪᐃᔭᕐᕕᒧᑦ 2023 

 

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᔩᑦ ᐱᔭᑦᓴᒋᔭᖏᑦ ᐅᓄᕐᓯᒋᐊᕆᒐᓱᐊᕐᓂᖅ ᑲᒪᑦᓯᐊᓂᕐᒧᑦ ᐱᒻᒪᕆᐅᓂᖓᓂ 

ᐅᐃᒪᓇᕐᑐᖃᑲᓪᓚᓴᕐᓂᐸᑦ ᐊᑐᐃᓐᓇᐅᕆᐊᖃᕐᓂᒧᑦ ᓄᓇᓕᓐᓂ ᐊᒻᒪᓗ ᐃᑲᔪᕐᓂᒨᓕᖓᔪᓂ ᓱᖃᑦᓯᑎᑕᐅᓂᖃᕐᓕᐸᑦ. 

ᐱᓗᐊᕐᑐᒥ, ᐱᓇᓱᕝᕕᒃ ᐱᓇᓱᐊᖃᑎᖃᓲᖅ 14-ᓂ ᑕᕐᕋᒥ ᓄᓇᓕᓐᓂ ᓲᖑᓯᒋᐊᖁᓪᓗᒋᑦ ᐸᕐᓀᓂᐅᔪᓂ, ᐃᓄᓐᓂᒃ 

ᐊᒻᒪᓗ ᑎᒥᓄᑦ ᐃᑲᔪᕐᓯᕕᓐᓂ ᐃᑯᐊᓪᓚᑐᓐᓂᐊᑎᒃᑯᓄᑦ ᐊᒻᒪᓗ ᕿᓂᕐᑏᑦ ᐊᐅᓚᑕᐅᕕᖏᓐᓂ. 

ᐱᓇᓱᑦᑐᓕᕆᕖᑦ 

ᐱᓇᓱᑦᑎᑖᒐᓱᐊᕐᓂᖃᕐᑐᒍᑦ ᒪᑯᓄᖓ ᐃᓂᐅᔪᓄᑦ: 

- ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᔩᑦ ᐊᑕᐅᑦᓯᑰᕐᑎᓯᔨᖓ  

- ᐊᐅᓚᑦᓯᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ  

- ᐊᐅᓚᑦᓯᓂᓕᕆᓂᕐᒥᒃ ᐱᓪᓗᑯᒋᐊᓕᓕᕆᔨ  

- 1 ᐃᓚᒋᐊᕈᑎ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᐃᑯᐊᓪᓚᑌᓕᒪᓂᕐᒥᓗ ᐱᓪᓗᑯᒋᐊᓕᓐᓂᒃ ᑲᒪᔨ 

- ᐊᐅᓚᐅᓯᐅᕐᑎ ᑕᐅᕐᓯᑕᕐᑐᖅ  (ᓄᑖᖅ) 

ᐋᕐᕿᒋᐊᕐᑕᐅᒪᔪᑦ ᓄᓇᕕᒻᒥ ᐃᑯᐊᓪᓚᑐᓐᓂᐊᑏᑦ ᐊᑦᑕᓇᕐᑐᒦᑦᑌᓕᒪᓂᖏᓐᓄᑦ ᖃᓄᐃᓘᒋᐊᕈᑏᑦ (NFSCP): 

ᐃᓪᓗᐃᑦ ᐱᓇᓱᐊᕐᑕᐅᓂᖏᑦ ᐊᒻᒪᓗ ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᒍᑎᖏᑦ 

ᑲᖏᕐᓱᔪᐊᒥ ᐃᑯᐊᓪᓚᑐᓐᓂᐊᑏᑦ ᐃᓪᓗᖁᑎᖓᑕ ᓄᑕᐅᓯᓕᕐᑕᐅᓂᖓ ᐱᔭᕇᕐᑕᐅᓯᒪᔪᖅ. ᐳᕕᕐᓂᑐᒥ ᐊᒻᒪᓗ 

ᐃᓄᑦᔪᐊᒥ ᐃᑯᐊᓪᓚᑐᓐᓂᐊᑏᑦ ᐃᓪᓗᖁᑎᖏᑦ ᐱᔭᕇᕐᑕᐅᖑᓱᑦᑐᑦ ᓇᑦᔪᐃᔭᕐᕕᒃ 2023-ᖑᑎᓪᓗᒍ. ᐊᐅᐸᓘᑉ 

ᐃᑯᐊᓪᓚᑐᓐᓂᐊᑏᑦ ᐃᓪᓗᖁᑎᖓ ᐱᔭᕇᕐᑕᐅᕆᐊᕕᑦᑐᖅ ᐊᕐᕌᒎᑉ ᓈᓂᖓᓂ ᐱᔭᕇᕐᑕᐅᖑᓱᑦᓱᓂ. ᓄᑖᖅ 

ᓇᐅᓕᒫᓅᓕᖓᔪᖅ ᐊᑭᑭᓐᓂᐸᐅᓕᐅᑎᑎᑦᓯᓃᑦ ᓄᐃᑕᐅᓯᒪᔪᖅ ᐊᒻᒪᓗ ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑏᑦ 

ᑐᓂᔭᐅᔪᕕᓃᑦ ᑕᓯᐅᔭᕐᒧᑦ ᐊᒻᒪᓗ ᑲᖏᕐᓱᒧᑦ ᓇᑦᔪᐃᔭᕐᕕᐅᑎᓪᓗᒍ ᐱᔭᕇᕐᑕᐅᖑᓱᑦᓱᓂᓗ ᐅᑭᐊᑦᓴᒥ 2024-

ᖑᑎᓪᓗᒍ.  

ᐃᑯᐊᓪᓚᑐᓐᓂᐊᑎᒃᑯᑦ ᐃᓪᓗᖁᑎᖏᓐᓄᑦ ᐳᓛᕆᐊᕐᓃᑦ ᐊᒻᒪᓗ ᐊᑐᐃᓐᓇᕈᕐᑎᓃᑦ ᖁᐊᕐᑕᒥ, ᐅᒥᐊᔭᒥ, ᐊᑯᓕᕕᒻᒥ, 

ᐃᕗᔨᕕᒻᒥ ᐊᒻᒪᓗ ᓴᓪᓗᓂ ᑲᔪᓯᔭᐅᖏᓐᓇᑐᑦ. ᑕᒪᒃᑯᐊ ᓂᕆᐅᒋᔭᐅᔪᑦ ᑭᓇᓕᒫᓅᓕᖓᔪᓄᑦ 

ᐊᑭᑭᓐᓂᐸᐅᓕᐅᑎᑎᑦᓯᓂᖃᓛᕆᐊᖏᑦ ᑕᕐᕿᐅᓛᕐᑐᓂ, ᐱᓇᓱᐊᕐᑕᐅᑐᐃᓐᓇᕆᐊᖃᕐᓱᑎᒃ ᐱᒋᐊᕐᑕᐅᓗᑎᒃ ᐊᒻᒪᓗ 

ᐱᔭᕇᕐᑕᐅᓗᑎᑦ 2024-ᒥ.  

ᑕᒪᓐᓇ ᐱᕕᑦᓴᖃᕈᓐᓇᕋᔭᕐᑐᖅ ᐱᓇᓱᐊᖃᑎᖃᕐᓂᑯᑦ MPW ᐱᓇᓱᕝᕕᖏᓐᓂ.   

ᐃᑯᐊᓪᓚᑌᓕᒪᓃᑦ  

ᐱᓇᓱᐊᖃᑎᒋᑦᓱᒋᑦ ᐱᕙᓪᓕᐊᓂᒃᑯᑦ ᑲᔪᓯᐅᑦᔨᔪᑦ ᐃᓪᓗᐃᑦ ᐃᑯᐊᓪᓚᑌᓕᒪᓂᕐᒧᑦ ᐱᐅᓯᐅᒋᐊᓖᑦ. 

ᓇᐅᓕᒫᓂᒃ ᐊᑦᑕᓇᖕᖏᑐᒦᑦᑎᓯᔩᑦ ᐊᒻᒪᓗ ᐃᑯᐊᓚᑌᓕᒪᓂᕐᒧᑦ ᐱᓪᓗᑯᒋᐊᓕᓕᕆᔨ (PSFPT) Mr. ᐱᐊᕐ ᓘᒃ 

ᓕᓵᕐ ᑲᒪᒋᔭᖃᑦᓯᐊᖃᑦᑕᑐᖅ ᐱᓇᓱᐊᕈᓯᐅᓚᐅᕐᑐᓂ ᐊᕐᕕᑕᕐᓱᓂ ᓄᓇᕕᒻᒥ ᐁᑦᑐᑐᐃᒋᐊᕐᑐᓱᓂ ᐅᐯᖃᑦᑕᓱᓂ 

ᐃᑯᐊᓚᑌᓕᒪᕐᓂᒨᓕᖓᔪᓂᒃ ᐅᖃᐅᓯᑦᓴᓂᒃ ᐃᒣᑦᑐᓂᒃ “Eight good behaviors campaign” ᐳᒃᑭᓂᕐᓴᒥ 

ᐃᓕᓐᓂᐊᑎᓄᑦ ᐱᐊᕋᕐᓄᑦ. ᑕᒪᓐᓇ ᐱᕕᑦᓴᐅᒍᓐᓇᓯᒪᔪᖅ ᐱᓇᓱᐊᖃᑎᒋᑦᓱᒋᑦ ᓄᓇᓕᓐᓂ ᐃᓕᓐᓂᐊᕖᑦ ᐊᒻᒪᓗ 

ᐱᓇᓱᑦᑏᑦ ᓄᓇᓕᓐᓂ ᐃᑯᐊᓪᓚᑐᓐᓂᐊᑎᒃᑯᑦ. ᓄᓇᓕᓕᒫᑦ ᐳᓛᕆᐊᕐᑕᐅᓛᕐᑐᑦ ᐊᕐᓇᓕᖕᖒᑎᕕᒻᒥ ᐊᒻᒪᓗ 

ᓇᑦᔪᐃᔭᕐᕕᒥ. ᐱᐅᓯᒋᔭᐅᔪᑦ ᐅᖃᐅᓯᑦᓴᕆᔭᐅᔪᓪᓗ ᑐᖕᖓᓇᖃᑦᑕᑐᑦ ᐱᐅᔫᑦᓱᑎᓪᓗ. 

 

ᐅᐃᒪᓇᕐᑐᒥ ᐸᕐᓀᓂᖅ  

ᓄᓇᕕᒃ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᓂᕐᒧᑦ ᐸᕐᓀᓂᖅ (NEPP) 

ᐸᕐᓀᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᓄᓇᕕᒻᒥ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᓂᕐᒧᑦ ᐸᕐᓀᓂᖅ (NEPP) ᑲᔪᓯᔪᖅ. 

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒧᑦ ᐱᓪᓗᑯᒋᐊᓕᓕᕆᔩᑦ ᐊᑐᕐᓂᖃᓪᓚᕆᑦᑐᑦ ᑐᓴᐅᒪᖃᑎᒌᑦᑎᓯᑦᓱᑎᒃ 

ᓄᓇᓕᓕᒫᓂ ᑲᕙᒫᐱᒃᑯᓂ ᐊᒻᒪᓗ ᑐᓴᐅᒪᑎᑦᓰᓇᕐᓱᑎᒃ ᑲᕙᒫᐲᑦ ᐅᐃᒪᓇᕐᑐᖃᓕᕐᐸᑦ ᐊᑐᐃᓐᓇᐅᓂᕐᒧᑦ ᐸᕐᓀᒍᑎᓂᒃ 

(MEPP). ᓄᓇᕕᐅᑉ ᐱᖓᓱᐃᑦ ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᐱᓪᓗᑯᒋᐊᓕᓕᕆᔩᑦ, ᔪᐊᑕᓐ ᑦᔫᓐᔅ 

– ᑕᓯᐅᔭᕐᔪᐊᖅ, ᔅᑏᕙᓐ ᒑᓪᑯ – ᓄᕗᒃ, ᑯᕆᔅ ᑕᕐᕿᐊᐱᒃ – ᐅᖓᕙ, ᐃᓚᐅᓂᖃᑦᓯᐊᑐᕕᓃᑌ ᐱᓇᓱᐊᕈᓯᓕᒫᒥ 

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᒧᑦ ᐱᒋᐊᕐᓴᑎᑕᐅᓂᖃᕐᓱᑎᒃ ᑯᐯᒃ ᓄᓇᓕᖓᓂ ᐱᓇᓱᐊᖃᑎᒋᑦᓱᒋᑦ 

ᑯᐯᒻᒥ ᐱᓇᓱᑦᑏᑦ ᐊᒻᒪᓗ ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒥᒃ ᒥᓂᔅᑕᐅᕕᖓ (MSP) ᐊᒻᒪᓗ 

ᖃᐅᔨᓴᕐᑏᑦ. ᐳᓛᕆᐊᖃᑦᑕᑐᕕᓃᑦ ᐊᒻᒪᓗ ᑲᑎᓯᖃᑦᑕᓱᑎᒃ ᓄᓇᓕᓐᓂ ᑯᕙᒫᐱᒃᑯᑦ ᐃᑯᐊᓪᓚᑐᓐᓂᐊᑎᖏᓐᓂᒃ 

ᐊᒻᒪᓗ ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᕕᖏᓐᓂᒃ, ᐃᓚᐅᑎᓪᓗᒋᑦ ᑯᐯᒻᒥ ᐅᐃᒪᓇᕐᑐᒥ 

ᐊᑕᐅᑦᓯᑰᕐᑎᓯᕕᖓᓄᑦ. ᓄᓇᕕᒻᒥ ᑲᕙᒫᐲᑦ ᐊᑐᐃᓐᓇᐅᓂᖏᓐᓄᑦ ᐱᐅᓯᐅᒋᐊᓖᑦ ᑐᓴᕐᑎᓯᒐᓱᐊᕐᓂᑯᑦ ᐊᒻᒪᓗ 

ᖃᓄᐃᓕᒋᐊᕈᑎᑦᓴᓄᑦ ᐊᓪᓚᓯᒪᔪᓂᒃ, ᑕᒪᓐᓇᓗ ᐊᑐᓕᕐᑎᑕᐅᓯᒪᑦᓱᓂ ᓇᑦᔪᐃᔭᕐᕕᒃ 2019-ᒥᓂ, 

ᐊᑑᑎᔭᐅᓐᓂᒥᔪᖅ. ᐱᖓᓱᐃᑦ ᐃᓂᐅᔪᑦ ᖃᐅᔨᓴᕐᑕᐅᓂᖃᕐᓯᒪᔪᑦ ᐊᒥᕃᔭᐅᑦ 12-ᖑᑎᓪᓗᒍ 10:30-ᓗ ᐊᒻᒪᓗ 

3:30 ᐊᑯᓐᓂᖏᓐᓂ.  

-ᓈᒻᒪᓈᑦᓯᐊᕋᓗᐊᕐᒪᖔᑕ ᖃᐅᔨᓴᕐᓃᑦ ᑐᓴᕐᑎᓯᓂᕐᒧᑦ ᐊᒻᒪᓗ ᑐᓴᖃᑎᒋᔭᐅᕆᐊᓖᑦ ᐊᓪᓚᓯᒪᔪᐃᑦ ᐃᓗᓕᖏᑦ 

ᐊᒻᒪᓗ ᐅᖄᓚᐅᑏᑦ.  

ᖁᓕᓪᓗ ᒪᕐᕈᓗᐃᑦ (12) ᑲᕙᒫᐱᒃᑯᑦ (86%) ᖁᓕᓪᓗ ᓯᑕᒪᓪᓗᐃᑦ (14) ᐃᓗᐊᓂ ᑭᐅᒍᓐᓇᓯᒪᔪᑦ ᐅᖄᓚᐅᑎᓂ 

ᐊᒻᒪᓗ ᓈᒻᒪᓈᑦᓯᐊᑐᓂ ᐊᓪᓚᓯᒪᔪᖃᑦᓯᐊᓱᑎᒃ ᑐᓴᖃᑎᒋᔭᐅᒋᐊᓕᓐᓂ ᐊᒻᒪᓗ ᐅᖄᓚᐅᑎᓂ. 

-ᐊᑐᓕᕐᑎᓯᓂᖅ ᓄᑕᐅᓯᓕᕐᑕᐅᒪᔪᓂ ᑐᓴᕐᑎᓯᓂᕐᒧᑦ ᐊᒻᒪᓗ ᑐᓴᖃᑎᒋᔭᐅᒋᐊᓖᑦ ᐱᕙᓪᓕᐊᑕᐅᒋᐊᓕᓐᓂ 

ᑲᕙᒫᐱᒃᑯᑦ ᑲᑎᖕᖓᔨᖏᓐᓄᑦ.  

ᐱᖓᓲᔪᕐᑐᐃᑦ (6) ᑲᕙᒫᐱᒃᑯᑦ ᖃᐅᔨᒪᑦᓯᐊᓂᖕᖏᑐᑦ ᐱᕙᓪᓕᐊᑕᐅᒋᐊᓕᓐᓂᒃ. 

ᑕᓪᓕᒣᑦ (5) ᑲᕙᒫᐱᒃᑯᑦ ᐊᑑᑎᔭᐅᒋᐊᓕᓐᓂᒃ ᐱᒍᓐᓇᓂᖕᖏᑐᑦ ᐱᕙᓪᓕᐊᑕᐅᒋᐊᓕᓐᓂᒃ. 

ᐊᑕᐅᓯᒃ (1) ᑲᕙᒫᐱᒃ ᖃᐅᔨᒪᔪᕕᓂᖅ ᐱᕙᓪᓕᐊᑕᐅᒋᐊᓕᓐᓂᒃ. 

-ᐱᔪᓐᓇᕕᖃᕐᑎᓯᔪᑦ ᐃᓄᐃᑦ ᐱᒋᐊᖕᙰᖁᓪᓗᒋᑦ ᑐᓴᕐᑎᓯᓂᕐᒥᒃ ᐊᒻᒪᓗ ᑐᓴᖃᑎᒌᑦᑎᓯᓂᕐᒧᑦ 

ᐱᕙᓪᓕᐊᑕᐅᒋᐊᓕᓐᓂᒃ. 

ᖁᓖᑦ (10) ᑲᕙᒫᐲᑦ (72%) ᖃᐅᔨᒪᑦᓯᐊᑐᕕᓃᑦ ᐃᓄᒻᒥᒃ ᐱᔪᓐᓇᕕᖃᕐᑎᓯᔪᒥᒃ ᑐᓴᕐᑎᑕᐅᑦᓯᐊᒪᖔᑦ. 

ᐊᑕᐅᓯᒃ ᑲᕙᒫᐱᑦ ᖃᐅᔨᒪᑦᓯᐊᓂᖕᖏᑐᖅ ᐃᓄᒻᒥᒃ ᐱᔪᓐᓇᕕᖃᕐᑎᓯᔪᕕᒃ ᑐᓴᕐᑎᑕᐅᑦᓯᐊᓂᕐᒪᖔᑦ. 

ᐊᑕᐅᓯᒃ ᑲᕙᒫᐱᑦ ᑐᓴᕐᑎᓯᓯᒪᖕᖏᑐᖅ ᐃᓄᒻᒥᒃ ᐱᔪᓐᓇᕕᖃᕐᑎᓯᔪᒥᒃ. 

 

ᐱᐅᑦᓯᐊᖏᒃᑲᓗᐊᕐᑎᓗᒍ ᑌᒣᑦᑐᖅ ᐊᑑᑎᔭᐅᓪᓗᑐᕆᐊᓖᑦ ᐱᕙᓪᓕᐊᑕᐅᒋᐊᓖᑦ, ᐱᐅᔪᒥᒃ ᐱᒍᒪᓂᖃᑦᓯᐊᑐᑦ 

ᓄᓇᓕᓕᒫᖁᑎᕗᑦ ᑲᕙᒫᐱᒃᑯᑦ ᐅᐃᒪᓇᕐᑐᒥ ᐊᑐᐃᓐᓇᐅᓯᕐᓂᒧᑦ ᐸᕐᓀᓂᕐᒥᒃ (MEPP). 

ᐅᐸᑦᑕᐅᒋᐊᖃᖕᖏᑐᓕᐊᕕᓂᖅ ᓄᓇ (UT) 

ᐱᓇᓱᐊᖃᑎᒋᑦᓱᒋᑦ ᐊᕙᑎᓕᕆᓂᖅ ᐊᒻᒪᓗ ᓄᓇᓕᕆᓂᖅ ᓄᑕᐅᓯᓕᕈᓐᓇᑐᓂ ᐱᑦᓴᖑᕐᑎᓯᓂᕐᒧᑦ ᐱᓇᓱᕝᕕᒥ, 

ᐅᐃᒪᓇᕐᑐᒥ ᐸᕐᓀᒍᑎ ᐊᓪᓚᓯᒪᔪᖅ ᓄᐃᑕᐅᔪᕕᓂᖅ ᐊᒻᒪᓗ ᑖᓐᓇᓗ ᐱᓇᓱᒐᖅ ᐅᒃᑯᐃᑕᐅᒋᐊᖃᓛᕐᓱᓂ ᑎᒥᐅᔪᓄᑦ, 

ᐅᕝᕙᓘᓐᓃᑦ ᐃᓄᓐᓄᑦ ᐱᓇᓱᒐᓕᓐᓄᑦ ᐅᐸᑦᑕᐅᒋᐊᖃᖕᖏᑐᓕᐊᕕᓂᕐᓂ ᓄᓇᓂ (UT) ᑐᓴᐅᒪᔭᐅᒋᐊᓕᓐᓂᒃ 

ᓄᐊᑦᓯᖁᓪᓗᒋᑦ ᑭᖕᖒᒪᒋᔭᐅᔪᓂ ᐱᓇᓱᐊᕋᑦᓴᓅᓕᖓᔪᓂ ᐅᐃᒪᓇᕐᑐᖃᕐᐸᑦ ᐊᑐᐃᓐᓇᐅᕆᐊᖃᕐᓂᒧᑦ. 

ᐃᑯᐊᓪᓚᑐᓐᓂᐊᑎᐅᒋᐅᕐᓴᓂᖅ  

ᐱᓇᓱᐊᖃᑎᒋᑦᓱᒋᑦ ᑯᐯᒻᒥ ᐃᑯᓪᓚᑐᓐᓂᐊᑏᑦ ᐃᓕᓐᓂᐊᕕᖓ (ENPQ) ᐃᑯᓪᓚᑐᓐᓂᐊᑏᑦ ᐱᒋᐅᕐᓭᔨᖓ ᓗᐃ 

ᑎᒥᐊᕐ ᑲᔪᓯᒃᑫᔪᕕᓂᖅ ᐱᒋᐅᕐᓭᓂᕐᒥᒃ ᐃᓕᓐᓂᐊᑎᑦᓯᓱᓂ ᐊᒻᒪᓗ ᑲᒪᒋᐅᕐᓴᓂᕐᒥᒃ ᑰᑦᔪᐊᒥ 

ᐃᑯᐊᓪᓚᑐᓐᓂᐊᑎᐅᓂᕐᒥᒃ ᐱᒋᐅᕐᓴᓂᖃᕐᑎᓗᒋᑦ ᐊᕐᓇᓕᖕᖒᑎᕕᒃ 1 – 6-ᒥ. ENPQ-ᒃᑯᓂ ᐃᓚᐅᑦᓱᓂ ᑲᔪᓯᒃᑫᔨ, 

ᔅᑎᐊᕚᓐ ᕙᓛᑦ ᐊᒻᒪᓗ ᐱᖓᓱᐃᑦ ᐳᕐᑐᓂᕐᓭᑦ ᐃᓕᓐᓂᐊᑎᑦᓯᔩᑦ ᐱᓇᓱᐊᕈᓯᐅᑉ ᐃᓗᐊᓂ. ᓄᓇᕕᒻᒥᐅᕕᓃᑦ 

ᐃᑯᐊᓪᓚᑐᓐᓂᐊᑏᑦ ᐳᕐᑐᓂᕐᓭᑦ ᑭᒡᒐᑐᕐᓱᑎᒃ ᑲᖏᕐᓱᐊᓗᑦᔪᐊᒥ, ᐊᐅᐸᓗᒻᒥ, ᑲᖏᕐᓱᒥ, ᖁᐊᕐᑕᒥ, ᑲᖏᕐᓱᔪᐊᒥ 

ᐊᒻᒪᓗ ᑰᑦᔪᐊᕌᐱᒻᒥ ᐃᑯᐊᓪᓚᑐᓐᓂᐊᑏᑦ. ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᔨᓕᒫᑦ ᐱᓪᓗᑯᒋᐊᓕᓕᕆᔩᑦ 

ᐃᓚᐅᓂᖃᕐᓯᒪᒻᒥᔪᑦ. ᐱᒋᐅᕐᓴᑎᑕᐅᓃᑦ ᐊᒻᒪᓗ ᒪᓕᑦᑕᐅᒋᐊᓖᑦ ᐊᑑᑎᔭᐅᑦᓱᑎᒃ ᐱᒋᐅᕐᓴᑎᑦᓯᒍᑎᓂ ᓄᑖᖑᓂᕐᐹᓂ 

ᓄᓇᕕᒻᒥ ᐃᑯᐊᓪᓚᑐᓐᓂᐊᑎᓄᑦ ᐊᒻᒪᓗ ᑲᑎᖃᑎᒌᓐᓂᑯᑦ ᐊᒻᒪᓗ ᑲᒪᔨᐅᒋᐅᕐᓴᓂᒃᑯᑦ ᐃᑲᔪᕐᓯᔭᐅᖁᓪᓗᒋᑦ 

ᓄᓇᓕᓕᒫᓂ ᐱᓇᓱᑦᑎᑦ ᑐᓴᐅᒪᖃᑎᒌᑦᓯᐊᓂᕐᓴᐅᖁᓪᓗᒋᑦ ᐊᒻᒪᓗ ᖃᐅᔨᒪᓂᕐᒥᓂᒃ ᐱᔪᓐᓇᓂᕐᒥᓂᓪᓗ 

ᐃᓕᓐᓂᐊᑎᑦᓯᖃᑦᑕᖁᓪᓗᒋᑦ ᓄᑲᕐᓯᓄᑦ ᐊᒻᒪᓗ ᐱᒋᐅᕐᓴᑐᓄᑦ. ᑖᓐᓇ ᐱᓇᓱᐊᕈᓯᒃ ᐊᑑᑎᑦᓯᐊᓯᒪᔪᖅ, ᐊᒻᒪᓗ 

ᐃᓚᐅᔪᓕᒫᑦ ᐱᔪᓐᓇᓂᕐᑖᓕᐅᒥᓯᒪᑦᓱᑎᒃ ᐊᒻᒪᓗ ᐱᔪᒪᓂᖃᑦᓯᐊᓂᕐᓴᐅᓕᕐᓱᑎᒃ ᐱᒍᓐᓇᓂᕐᒥᓂᒃ. 

ᐊᓯᖏᑦ ᓱᖃᑦᓯᐅᑏᑦ  

ᐱᓪᓗᑯᑦᑐᓄᑦ ᐱᓇᓲᑎᑖᕋᓱᐊᕐᓃᑦ ᓄᓇᕕᒻᒥ ᕿᓂᕐᑏᑦ ᐅᒥᐊᖏᓐᓄᑦ ᑲᔪᓯᐅᑦᔭᐅᖏᓐᓇᑐᑦ ᑕᒡᒐᓂ ᕿᑎᕐᖃᓵᒥ. ᓄᑖᑦ 

ᕿᐊᕐᖑᔫᕐᑕᕆᔭᐅᓐᓂᒥᔪᑦ ᐃᓄᑦᔪᐊᑉ ᕿᓂᕐᑎᖏᑦᑕ ᐅᒥᐊᖓᓄᑦ. ᐃᒪᕐᒦᑐᓂᒃ ᓇᓗᓀᕐᓯᐅᑎ (AIS) ᐃᓕᔭᐅᓯᒪᒻᒥᔪᑦ 

ᕿᓂᕐᑏᑦ ᐅᒥᐊᖏᓐᓂ. ᓱᒃᑫᑐᒥᒃ ᑲᔪᓯᑎᑦᓯᒐᓱᐊᕐᒥᔪᒍᑦ ᐊᑐᕐᓂᒥᒃ FLIR ᓂᕈᒥᑦᑐᓂ ᓇᓗᓀᕐᓯᐅᑎᓂᒃ, ᐃᓚᖃᕐᑎᓗᒍ 

Raymarine Axiom ᕿᓂᕐᑏᑦ ᐅᒥᐊᖏᓐᓂ, ᕿᓂᕈᑏᑦ ᓂᕈᒥᑦᑐᓂ ᓱᓇᑐᐃᓐᓇᓂᒃ. ᐃᓚᐅᑎᓪᓗᒋᑦ 

ᐊᑦᑕᓇᕐᑐᒦᑦᑌᓕᒪᒍᑏᑦ ᓄᑖᑦ ᐳᑦᑕᖁᑏᑦ ᐅᒥᐊᕐᒦᑐᓄᑦ ᐱᑖᕆᔭᐅᓐᓂᒥᔪᑦ. ᑕᒪᒃᑯᐊ ᐊᐅᓪᓚᑎᑕᐅᓛᕐᑐᑦ ᐃᓕᔭᐅᓗᑎᓪᓗ 

ᐊᐅᓚᐅᓯᕐᑎᑎᓐᓄᑦ ᐊᒻᒪᓗ ᐱᓪᓗᑯᒋᐊᓕᓕᕆᔨᓐᓄᑦ ᕿᑲᕐᓇᐅᑎᓪᓗᒍ ᐊᑐᐃᓐᓇᕈᕐᑎᕆᓗᑎᒃ ᐊᕐᕌᒎᓛᕐᑐᓄᑦ 

ᐅᒥᐊᕐᑐᓇᐅᓕᕐᐸᑦ. 

CS ᑐᑭᒧᐊᕐᑎᓯᔨᖓ ᐊᒻᒪᓗ ᐅᖓᕙᒥ ᐱᓪᓗᑯᒋᐊᓕᓕᕆᔨ ᐃᓚᐅᓂᖃᕐᓂᒥᔪᑦ Trenton ᑲᑐᑦᔨᖃᑎᒌᓐᓂᑯᑦ ᕿᓂᕐᑏᑦ 

ᑲᑐᑦᔨᖃᑎᒌᓐᓂᒧᑦ ᐱᒍᑦᔨᕕᒃ (JRCC) ᓇᑦᔪᐃᔭᕐᕕᐅᑉ ᐱᒋᐊᕐᓂᖓᓂ. ᐃᓚᐅᔪᕕᓃᑦ ᒪᑯᐊ ᓄᓇᕘᒻᒥ ᑐᑭᒧᐊᕐᑎᓯᔩᑦ 

ᐅᐃᒪᓇᕐᑐᖃᓕᕐᐸᑦ ᐊᐅᓚᑦᓯᔨᖏᑦ (EM), ᐳᕐᑐᓂᕐᓴᖅ EM ᐱᓇᓱᑦᑎ, ᑲᓇᑕᒥ ᓯᑦᔦᑦ ᑲᒪᓕᖏᑦ SAR ᐱᓇᓱᑦᑎᖏᑦ, 

ᐊᒥᓱᐃᑦ ᖃᐅᔨᒪᓂᒻᒪᕆᓖᑦ ᐅᐃᒪᓇᕐᑐᓯᐅᑏᑦ SAR ᓱᒋᐊᕐᑏᑦ ᓄᓇᕘᒻᒥ ᐱᓯᒪᔪᑦ ᐊᒻᒪᓗ ᓄᓇᕕᒻᒥ. 

ᑲᑎᒪᓂᖃᕐᑐᕕᓃᑦ ᑐᑭᓯᑎᑕᐅᒋᐊᑦᓯᐊᓱᑎᒃ ᐊᑑᑎᑲᓪᓚᑐᖃᑦᓴᓂᕐᐸᑦ ᐊᒻᒪᓗ ᐱᕙᓪᓕᐊᒍᑎᐅᕆᐊᖃᕋᔭᕐᑐᓂ ᐊᑐᓂ 

ᐱᓂᐊᕐᓂᖃᕐᓂᕕᓂᖏᑦ ᒪᓕᑦᓱᒋᑦ, ᐊᑑᑎᓂᒋᓯᒪᔭᖏᑦ ᐊᒻᒪᓗ ᐱᔪᓐᓇᓂᕆᓪᓚᕆᑦᑕᖏᑦ ᐱᐅᓂᕐᐹᑦ. 

ᐱᓇᓱᑦᑏᑦ CS ᐱᓪᓗᑯᒋᐊᓕᓕᕆᔩᑦ ᐃᑲᔪᕐᓯᓂᖃᓪᓚᕆᓲᑦ ᑲᕙᒫᐲᑦ ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᔩᑦ 

ᑲᒪᒋᒋᐊᓕᖏᓐᓂᒃ ᑕᒡᒐᓂ ᕿᑎᕐᖃᓵᒥ, ᐃᓚᐅᑎᓪᓗᒋᑦ ᐃᑲᔪᕐᓯᓱᑎᒃ ᒥᕝᕖᑦ ᐅᐃᒪᓇᕐᑐᖃᓕᕐᐸᑦ ᐱᒋᐅᕐᓴᓱᑎᒃ. 

 

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒧᑦ ᐱᓇᓱᕝᕕᒃ  

ᑯᕃᒃ ᓕᖕᑳᑦ, ᑐᑭᒧᐊᕐᑎᓯᔨ, ᑰᑦᔪᐊᖅ  

ᐅᖄᓚᐅᑎᖓ. 819-964-2961, ᓃᓂᓗᒍ. 2312, ᑐᕌᒍᑎᖓ: clingard@krg.ca 

 

mailto:clingard@krg.ca

ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒧᑦ ᐊᑕᐅᑦᓯᑰᕐᑎᓯᔨ, ᐃᓐᓄᓯᒪᖕᖏᑐᖅ 

 

ᐊᐅᓚᑦᓯᓂᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ, ᐃᓐᓄᓯᒪᖕᖏᑐᖅ 

 

ᐊᐅᓚᑦᓯᓂᓕᕆᓂᕐᒥᒃ ᐱᓪᓗᑯᒋᐊᓕᓕᕆᔨ, ᐃᓐᓄᓯᒪᖕᖏᑐᖅ 

 

ᓗᐃ M. ᑎᒥᐊᕐ, ᐃᑯᓪᓚᑐᓐᓂᐊᑎᐅᓂᕐᒥᒃ ᐱᒋᐅᕐᓴᑎᑦᓯᓂᕐᒧᑦ ᑲᒪᔨ, ᑰᑦᔪᐊᖅ 

ᐅᖄᓚᐅᑎᖓ. . 819-964-2961, ᓃᓂᓗᒍ. 2272, ᑐᕌᒍᑎᖓ: : ldemers@krg.ca 

 

ᐱᐊᕐ-ᓗᒃ ᓕᓵᕐ, ᓇᐅᓕᒫᓂᒃ ᐊᑦᑕᓇᖕᖏᑐᒦᑦᑎᓯᓂᖅ ᐊᒻᒪᓗ ᐃᑯᐊᓪᓚᑐᓐᓂᐊᑏᑦ ᐱᓪᓗᑯᒋᐊᓕᓕᕆᔨᖓ, ᑰᑦᔪᐊᖅ 

ᐅᖄᓚᐅᑎᖓ. . 819-964-2961, ᓃᓂᓗᒍ. 2398, ᑐᕌᒍᑎᖓ: : pllessard@krg.ca  

 

ᐊᑦᑕᓇᖕᖏᑐᒦᑦᑎᓯᓂᖅ ᐊᒻᒪᓗ ᐃᑯᐊᓪᓚᑐᓐᓂᐊᑏᑦ ᐱᓪᓗᑯᒋᐊᓕᓕᕆᔨᖓ, ᐃᓐᓄᓯᒪᖕᖏᑐᖅ 

 

ᑯᕆᔅ ᑕᕐᕿᐊᐱᒃ, ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒧᑦ ᐱᓪᓗᑯᒋᐊᓕᓕᕆᔨ (ᐅᖓᕙ), ᑰᑦᔪᐊᖅ 

ᐅᖄᓚᐅᑎᖓ. . 819-964-2961, ᓃᓂᓗᒍ. 2314, ᑐᕌᒍᑎᖓ: : KTukkiapik@krg.ca 

 

ᑦᔪᐊᑕᓐ ᔫᓐᔅ, ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒧᑦ ᐱᓪᓗᑯᒋᐊᓕᓕᕆᔨ (ᑕᓯᐅᔭᕐᔪᐊᖅ), ᑰᑦᔪᐊᕌᐱᒃ 

ᐅᖄᓚᐅᑎᖓ. . 819-929-3091, ᑐᕌᒍᑎᖓ: : jjones@krg.ca  

 

ᔅᑏᕙᓐ ᒑᓪᑯ, ᐃᓅᖃᑎᒌᑦᑐᑎᒍᑦ ᐊᑦᑕᓇᖕᖏᑐᒦᑦᑎᓯᓂᕐᒧᑦ ᐱᓪᓗᑯᒋᐊᓕᓕᕆᔨ (ᓄᕗᒃ), ᓴᓪᓗᐃᑦ 

ᐅᖄᓚᐅᑎᖓ. . 819-255-8801, ᓃᓂᓗᒍ. 228, ᑐᕌᒍᑎᖓ: : swalker@krg.ca 

 

ᐳᓈᐅᑦ ᑐᕌᒻᐸᓓ, ᐊᐅᓚᐅᓯᐅᕐᑎ 

ᐅᖄᓚᐅᑎᖓ. . 819-964-2961, ᓃᓂᓗᒍ. 2416, ᑐᕌᒍᑎᖓ: : btremblay@krg.ca  

 

ᐊᐅᓚᐅᓯᐅᕐᑎ, ᐃᓐᓄᓯᒪᖕᖏᑐᖅ 

